
MIN J AF GHALIEX? 

(Lis-Sinjorina J. Spiteri, li ftit ilu staqsietni għaliex fl-1952 u 1953 ma 
ktibtx poeżiji.) 

28.xi.70 

Niftakar li xtaqt ħafna -
ħafna xtaqt -
ninfexx fil-għana . •. 
Imma ma ġara xejn: 
Ħarġu ftit taħżiżiet ebsin 
li ċarratt l-għada! 

Min jaf għaliex? 
Tassew Li ma kontx Malta, 
li kont inqalleb kotba w karti, 
karti w kotba . •• 
imma kont għadni jien, 
fl-aħjar u fl-aqwa tiegħi, 
u kont qed nara 
kemm tassew aħna ġens għalina 
b' dil-kelma li hi tagħna. 
U ma kienx hemm qtugħ ta' ħsieb 
bejn dak li kont tghallimt u li qed nara. 

Ġieli tani l-bih 
maghluq f' kamarti 
nistenna l-lehma tfeġġ 
joż-" żnied jintlaqat" 
u isbah minn Wied Qirda w Wied [nċita 
fil-widien tagħha faret 
ix-xmara Mersey. 

U jekk qabel rawni waħdi, 
"żaghżugħ bassiebi", 
nahrat l-arti ji et maqtugbin għ alihom 
bejn is-Salib tal-Għolja u Binġemma, 
waħdi wkoll sabuni 
is-silġ u l-borra u x-xemx fietla w ħanina 
fil-ġonna Marie Louise u bnadi oħra. 

Niżżik ħajr li staqsejt; 
imma tassew ma nafx. 

4.xi.70 

QUDDIEM XBIHA TA' ĠEsD 
FIT-II ESIBIZZJONI TAL-ARTI RELIĠJUŻA 

Le, mhux Hu! 
Fejn huwa ġmielek jixgħel 
o Ġesil? 
DaL-wiċċ iwaħħax: 

le ma jiġbed kotra 
biex tistqarr 'l Alla ħaj; 
le ma jħenn, ma jibki 
fuq il-folla tal-midinbin; 
ma jagħder lil magħtub; 
ma jħobb lit-tfaL iż-żgħar 
u jridhom miegħu! 

Ġesil mhux biss l-imħallef 
illi jreqq għall-għelt tat-tajn imġarrab; 
Huwa l-ħabib tal-qalb li jifhem 
li sebgħa għal seba' darbiet 
il-maħfra għandha toħroġ; 

li l-bniedem tajjeb 
seba' darbiet kuljum jogħtor mat-trejqa; 
li wissa' l min iħaġġar 
ikun bla tebgħa. 

Fejn huwa r-Ragħaj it-Tajjeb? 
lt-Tjieba illi toqgħod għall-flaġell 
u temmen illi l-ħtija 
hi li m' għarfux il-ħsara illi għamlu, 
fejn hi? 

Jew temmen illi sima l-koll hekk ħżiena, 
li trejqa waħda baqa': 
naħsbuH bla hniena? 

